
Пікір
......... «Махамбеттану» бағдарламасы Махамбет Өтемісұлының әдеби мұрасын түгел танып, тәлімдік мәні бар шығармаларын терең оқытуға арналған.

            Қазіргі заман талабына сай қазақ тілі мен әдебиетін жете меңгеру үшін өз ұлты мен тіліне деген оқушылардың сүйіспеншілігін арттыру үшін бағдарламаның маңызы өте зор.

            Махамбеттің ақындығы, зерделі тарихшылығына көңіл бөлініп,зерттеу мақалаларымен сабақтаса берілген.

             Оқушыларға Махамбет туралы терең білім беруге,ой-өрісін кеңейтуге негізделген.

Пікір жазған:

Түсінік хат

Қазақ әдебиетін жаңа белеске көтерген,қазақ халқының көркемдік ойының үздік үлгілерін туғызған қаламы жүйрік жазушы,заманы мен халқы жөнінде ой толғаған ақын,ойшыл тарихшы Махамбет Өтемісұлы шығармалары мектеп оқушыларын тәрбиелеуде қолдануда баға жетпес құрал.
     Махамбет Өтемісұлы бүгінгі күнде жарқын бейнесімен де, жалынды жырымен де бізбен бірге жасасып келеді.

Махамбет тек қазақ әдебиеті тарихында ғана емес, бүкіл қазақ халқының тарихындағы үлкен де ерен құбылыс.Тамаша ақынның, кемеңгер ойшылдың дарынды сөздері,қайраткерлігі тарихи жағынан да әдебиет тұрғысынан да өте қызық.Сондықтан қолданбалы курстың басты мәселелерінің бірі-жасөспірімдерді Махамбет өмірі,шығармашылығы арқылы тәрбиелеу,олардың Махамбет шығармаларын оқуға деген құштарлығын,белсенділігін арттыру,дамыту.

      Қазақстан Республикасының Білім туралы заңында: «Қоғамның негізгі мақсаттарының бірі-мектеп қабырғасында қабілеті анықталған жастардың талаптарын дамыту»керек екені айтылған.Осы орайда Махамбеттану қолданбалы курсын жүргізудің қазақ әдебиеті пәні бойынша болашақта білімін жалғастырғысы келетін мектеп оқушылары үшін мәні зор. Еліміздің адамзат тарихында алатын орны,әдет-ғұрпы,салт-санасы Махамбет шығармаларынан көрініс табады.

«Махамбеттану» курсының мақсаты мен міндеттері:
1.Білімділік: 
Қазақтың қаламы жүйрік ақыны Махамбет Өтемісұлының өмірі мен шығармашылығын терең меңгерту.

2.Дамытушылық: 
Махамбеттің өскен ортасы,шығармашылығы туралы терең білім беру,өлеңдерін мәнерлеп оқуға,жатқ а айтуға баулу,үйрету.

Оқушылар Махамбет өлеңдерін машығына келтіре мәнерлеп оқу,талдай білу  және сөйлеу мәдениетін жетілдіру.

3.Тәрбиелік:
 Махамбет өлеңдерінің тереңдігін сездіру,адамгершілікке баулу,эстетикалық тәрбие беру,еңбекқорлыққа,саналылыққа,Отан сүйгіштікке  тәрбиелеу.
Махамбет шығармаларының таралуын насихаттау.

Бұл курс аптасына бір рет, барлығы-34 сағатқа жоспарланған. Курс сабақтары әр түрде өткізіледі:сынақ сабақ, семинар сабақ,конференция сабақ, сайыс сабақ, саяхат сабақ т.б. Махамбет шығармаларын оқыту қарапайымнан күрделіге қарай оқыту негізінде жасалған.Оқыту оқушы түсінігіне жақын және лайықты ұғымдардан басталады.Балаларға үнемі бағыт-бағдар беріп, өздігінен ізденіп жұмыс жасау үшін қосымша әдебиеттер тізімі ұсынылады.
Күтілетін нәтиже:

Махамбеттану қолданбалы курсы бойынша балалар төмендегі білімдерді меңгеріп шығулары керек:

Махамбеттің өмірбаяны; Махамбеттің өмір сүрген ортасы;

Махамбет туыстары мен отбасы жөніндегі мәліметтер;Махамбет өлеңдеріне талдау жасай білу;Басқа ақындармен шығармашылық байланысы туралы;Махамбеттің ойшылдығы, күрескерлігі;

